
Esta  guía  pretende  difundir  a  colección  e  as  últimas 
incorporacións  á  Biblioteca  na  seccións  de  adultos, 
infantil  e  xuvenil,  bebeteca,  música,  películas  e  libros 
electrónicos. 

É  preciso  para  levar  libros,  música,  películas  en 
préstamo,  buscalo  previamente,  ben  no  catálogo  do 
ordenador,  ben  nas  guías  de  novidades  ou  ben 
preguntando ao Servizo de Información da Biblioteca.

Podes consultar o catálogo en:

http://www.dacoruna.gal/biblioteca

http://www.dacoruna.gal/biblioteca

PERSOAS ADULTAS
Cultura - Xeneralidades

Informática

Doctorow, Cory
Mierdificación  :  qué hacer  ante  la  apropiación 
de Internet por las grandes tecnológicas
367 p.

Resumo:  Cando  Cory  Doctorow  acuñou  o  termo 
enshittification  (merdificación),  estaba  a  facer  un 
diagnóstico  sobre  o  estado  do  mundo  dixital  e  como 
afecta as nosas vidas. Como palabra, captura a esencia 
dun  mundo que  empeora.  Como idea,  explica  por  que 
está  a  empeorar,  de  quen  é  a  culpa  e  que  facer  coa 
misoxinia, o conspiracionismo, a vixilancia, a manipulación 
e a fraude que se apoderaron da internet.

Sinatura: 3M/13848

Psicoloxía

SILO
A mensaxe de Silo
146 p.

Resumo:  A Mensaxe dada por Silo expúxose en O Libro (A 
Mirada  Interna),  A  Experiencia  (cerimonias)  e  O  Camiño 
(frases  de  meditación).  A  Mensaxe  é  unha expresión  do 
"Profundo",  das  profundidades  máis  íntimas  do  espírito 
humano capaces de transcender os tempos e espazos nos 
que vive o noso "eu".

Sinatura: GAL I 478

Ciencias Sociais
Demografía - Socioloxía- Estatística

Vierna Grosso, Ana de
Si no les hablas de sexo, lo harán otros 
138 p.

Resumo:  Esta práctica guía axúdache a acompañar aos teus fillos 
con seguridade, naturalidade e respecto. Ofrece respostas claras a 
dúbidas habituais, desde como explicar de onde veñen os bebés ata 
que facer  cando non preguntan.  Escrita por unha profesional  da 
saúde e nai, combina coñecemento científico e experiencia real para 
ofrecer  ferramentas  útiles  en  cada  etapa.  Inclúe  ilustracións 
pensadas  para  facilitar  a  comprensión  dos  máis  pequenos. 
Aprenderás a previr abusos e a exposición á pornografía, fortalecer 
o vínculo e construír unha comunicación aberta na túa familia.

Sinatura: 3M/14011

Vasallo, Brigitte
La fosa abierta
310 p.

Resumo: Brigitte Vasallo impugna neste libro dous silencios: 
o da historia familiar, imposto pola violencia de xénero, e o 
da historia  política,  imposto pola ditadura e a Transición. 
Unha memoria  sen  monumento  que arrinca no  lugar  de 
orixe da súa familia,  a serra de Chandrexa de Queixa, e 
expándese cara ás marxes da historia oficial. O seu eixo é o 
desmantelamento  do  campo  precapitalista  no  sur  de 
Europa coa chegada dos chamados milagres económicos 
dos  anos  cincuenta,  e  a  identidade  das  mutantes 
descendentes daquela diáspora, orfas de sentido. 

Sinatura: 3M/8180
Política

Galeotti, Mark
Homo criminalis 
343 p.

Resumo: Un emocionante percorrido polos vínculos da alta 
sociedade  cos  baixos  fondos  criminais  do  mundo  e  por 
como  estes  deron  forma  á  creación  dos  Estados,  o 
capitalismo,  a  globalización  e  todas  as  formas  do 
chamado  poder  lexítimo.  Homo  criminalis  mostra  o 
xurdimento da sociedade moderna a través da evolución 
do mundo subterráneo e os seus crimes.

Sinatura: 3M/7353

González-Barba, Juan
Europa : la otra patria : claves de una identidad 
compartida
334 p.

Resumo: Este libro proponse explorar as raíces xeográficas, 
políticas,  relixiosas  e  filosóficas  de Europa e demostrar  os 
cimentos sólidos sobre os que se funda. Percorrer as súas 
orixes permite comprender o panorama actual e expor as 
claves para que o proxecto europeo desempeñe un papel 
relevante no século XXI.

Sinatura: 3M/8178

Mian, Marzio G.
Guerra blanca : en el frente ártico del conflicto 
mundial 
318 p.

Resumo: O  libro  analiza  o  Ártico  como  novo  epicentro 
xeopolítico mundial, onde conflúen os efectos da guerra de 
Ucraína,  o  cambio  climático  e  a  loita  polo  poder  entre 
China,  Rusia  e  a  OTAN.  O  desxeo  está  a  transformar  a 
rexión  nun  territorio  estratéxico  polo  acceso  a  recursos 
naturais e novas rutas comerciais. 

Sinatura: 3M/14102

Etnografía - Usos e costumes

Erausquin, Oriol
La  Rabia  es  nuestra  :  una  emoción  política  en 
disputa
294 p.

Resumo: Oriol Erausquin defende a importancia de politizar 
a  rabia  e  cuestionar  os  seus  usos  e  límites.  Este  ensaio 
reivindícaa como unha  emoción  lexítima e  movilizadora. 
Unha rabia  que non nace do odio  senón de  recoñecer 
unha inxustiza.

Sinatura: 3M/14075

Xeografía. Biografía. Historia
Biografías e estudos relacionados

Unamuno, Miguel de
1936 : la guerra incivil : textos escogidos
126 p.

Resumo: Neste volume, ofreceselle ao lector unha selección 
de  escritos  e  declaracións  de  Unamuno  que  permiten 
reconstruír a súa traxectoria desde o estalido da Guerra Civil 
ata o seu falecemento meses despois.

Sinatura: FC/102

Historia
Fernández Caamaño, José M.
Historia de A Coruña contada para escépticos : 
de los fenicios a nuestros días
569 p.

Resumo: Da  historia  dos  fenicios  aos  nosos  días  trae  á 
memoria todo acontecido ata chegar ao momento actual, 
dunha  forma  documental  e  sinxela.  Unha  obra  para 
instruírse e coñecer unha cidade que non deixou indiferente 
a  ninguén  e  que  foi  protagonista  activa  na  historia  de 
España.  Por  iso,  A  Coruña  ten  ese  aire  cosmopolita  que 
arrouba ao que nos visita.

Sinatura: FC/108

Literatura
Poesía

Castro, Rosalía de
Rosaliada : antología bilingüe
320 p.

Sinatura: GAL P 138

Ensaio

Zambreno, Kate
Heroínas
346 p.

Resumo: Zelda Fitzgerald escribiu. Vivienne Eliot escribiu. Jane 
Bowles escribiu. Os manuais de literatura só lembran aos seus 
maridos. E a elas, se acaso, como esposas ou como tolas. 
Desde  o  seu  propio  peche,  cidade  descoñecida,  casa 
prestada  e  escritura  en  suspenso,  Zambreno  traza  unha 
xenealoxía de mulleres que se expresaron, crearon e foron 
castigadas  por  iso:  a  "tolemia"  que  lles  diagnosticaron  foi 
unha resposta lúcida ao insoportable.

Sinatura: 3M/7462

Novela

Psicolóxica

Cabré-Verdiell
Que se mueran los hijos de los demás
256 p.

Resumo:Que  morran  os  fillos  dos  demais  narra  unha 
metamorfose: a dunha muller que comeza sendo fráxil e 
termina desafiando os seus propios límites. No cruzamento 
entre  o  psicolóxico  e  o  mítico,  Roser  Caberei-Verdiell 
explora a institución familiar e cuestiona as certezas que 
sosteñen a vida cotiá,  ata adentrarse na culpa e nese 
desexo  incómodo  de  que  a  desgraza  sempre  ocorra 
noutra casa. Cunha prosa magnética, entre o esconxuro 
e  a  invocación,  esta  novela  afianza  a  Roser  Caberei-
Verdiell como unha voz orixinal e indispensable dentro da 
literatura catalá actual.

Sinatura: 3A/8187

Vida cotiá

Luiselli, Valeria
Principio, medio, fin
358 p.

Resumo: Esta historia comeza o día en que unha nai e a 
súa filla  adolescente chegan a Sicilia.  A nai  acaba de 
deixar  atrás  un  divorcio  difícil  e  sabe  que  é  hora  de 
atoparlle un novo inicio á súa vida. Por agora o plan é: 
equipaxe lixeira —unha maleta gris e unha verde— e non 
deixar de moverse ata que cada cousa por fin caia no 
seu  lugar.  Dos  paseos,  as  lecturas  e  as  conversacións 
entre nai e filla xorde a pregunta esencial que latexa no 
interior desta novela: como reimaxinamos a vida doutro 
xeito?

Sinatura: 3A/8174

Benavent, Elísabet
Una niña buena
580 p.

Resumo: Julia Casanovas traballa nun bar  de tapas de 
Barcelona. Hai xa unha década foi unha actriz de éxito, 
pero a súa natureza compracente levouna a aceptar un 
papel que fixo anacos o seu amor pola interpretación… e 
a  súa  carreira.  Porén,  todo  cambiará  cando  un 
descoñecido apareza no local no que traballa.

Sinatura: 3A/8196

Romántica - Erótica
Olivas, David
Un amor real
356 p.

Resumo: Olivia  é  a  herdeira  ao  trono  da  monarquía 
española.  Pero  a  familia  real  pasa  por  unha  crise  de 
reputación importante que só Olivia pode remontar: unha 
imaxe  moderna,  unha  carreira  exemplar  e  unha  vida 
pública sen tacha. Todo se cambalea cando, durante un 
acto de benvida de militares destinados no estranxeiro e 
no que ela vai dar o discurso principal, coñece a Archie.

Sinatura: 3A/8177

Han, Jenny
Secretos que queman
294 p.

Resumo: Nunha  illa  perfecta  viven  tres  mozas  que  só 
queren vinganza: Kat, Lilia e Mary. Ningunha pode levar a 
cabo  os  seus  plans  en  solitario.  Pero  xuntas...  todo  é 
posible. A vinganza é un prato que se goza mellor entre 
amigas.

Sinatura: 3A/8193

McIntire, Emily
Wretched : una historia de Nunca Jamás 
383 p. (Munca Jamás, 3)

Resumo: Evelina Westerly sempre foi a mala. É o cerebro 
do  imperio  da  droga  que  dirixe  o  seu  pai  e  non  ten 
piedade. Reparte os seus días entre perfeccionar o seu 
invernadoiro e tratar de vingar o asasinato da súa irmá. 
Non ten tempo para nada máis, e moito menos para o 
amor.

Sinatura: 3A/8194

Social

Caldera, Pablo
Lo nunca visto
168 p.

Resumo: O nunca visto é unha novela quinqui de principios 
do século XXI, cando a crise desposuíu de expectativas e 
posibilidades  a  varias  xeracións.  Os  personaxes  desta 
historia, deslízanse entre parques baleiros e estadios cheos, 
entre festas vindas a menos e gravacións de seguridade, 
sempre detrás dunha éxtase colectiva que é tan ubicua 
como esvaradía. Pablo Caldera compón as un relato sobre 
a  invisibilidade e  a  pertenza,  o  duelo  e  as  dúbidas  que 
entraña a realidade cando se nos  presenta a través  de 
imaxes.
Sinatura: 3A/8190



Setembro
2026Boletín de Novidades P. Adultas

10

Burke, Caro Claire 
Yesteryear
488 p.

Resumo:  Natalie Heller Mills é a perfecta muller americana 
tradicional:  esposa,  nai  de  seis  fillos  e  raíña  das  redes 
sociais, onde millóns de seguidores consomen fascinados a 
súa idílica vida de "tradwife" ao estilo pioneiro nun rancho 
de encanto rústico.as  ata que unha mañá esperta nunha 
realidade que non recoñece. A súa casa, o seu marido e 
os seus fillos están aí,  pero todo é distint,  na porta,  unha 
data tallada: 1855.

Sinatura: 3A/8170

Bélica. Histórica. Política

Sánchez de Lara, Cruz
Las gobernadoras
529 p.

Resumo: No  ocaso  do  século  XVIII,  en  Nova  Orleans, 
xestouse  unha  trama  silente  que  fixo  posible  a 
independencia dos Estados Unidos. Nunha terra marcada 
por imperios que se reparten o poder ás costas dos seus 
habitantes,  as  irmás  Isabel  e  Felícitas  Saint-Maxent  son 
educadas non para obedecer, senón para gobernar. Nos 
salóns,  entre  bordados  e  silencios,  técese  unha rede de 
alianzas, segredos e decisións que cambiará o destino de 
dous continentes.

Sinatura: 3A/8179

Roa, Sebastián
Sin alma : la gesta de Simón de Montfort
702 p.

Resumo: 1206. Despois de tres anos nun alxube do deserto 
sirio, Simón de Montfort regresa a Normandía. Pero o prezo 
pola  liberdade  foi  a  renuncia  á  súa  propia  alma,  a 
comisión  dun  acto  horrible  cuxas  consecuencias  o 
perseguirán máis aló da vida, durante toda a eternidade.

Sinatura: 3A/8197

Biográfica
Autissier, Isabelle
La hija del gran invierno
179 p.

Resumo: Ten sete anos e xa coñece a fame. Na noite polar, a 
súa nai abranda a corda que terá que poñerlle ao redor do 
pescozo. Unha boca menos que alimentar podería salvar ao 
resto  da  familia.  Pero  no  último  momento,  o  seu  irmán 
intervén.  Arnarulunguaq  vivirá.  Anos  despois,  os  brancos 
asentáronse na súa aldea groenlandesa. O posto comercial 
que abriron cambia a vida cotiá dos inuits. Pero a moza de 
ollos  brillantes  só  ten  un  desexo:  participar  nas  súas 
expedicións.

Sinatura: 3A/8176

Intriga e misterio. Policíaca
Harris, Robert
Precipicio
446 p.

Resumo: Verán de 1914. Europa está ao bordo da catástrofe. 
En Londres, Venetia Stanley, unha moza de 26 anos, mantén 
unha relación íntima co primeiro  ministro británico quen lle 
escribe obsesivamente e ela convértese no seu confidente 
en asuntos de estado. Mentres o dirixente británico conduce 
o  país  á  guerra  con  Alemaña,  unha  grave  filtración  de 
documentos  secretos  alerta  ao  goberno,  e  un  axente  do 
servizo de intelixencia faise cargo da investigación.

Sinatura: 3A/8190

Guzmán, Óscar M.
Só os mortos saben a verdade
176 p.

Resumo: A morte por atropelo de Elixio Figueiras vai alterar a 
rutina  de  Secundino  Santalices.  Amigos inseparable  da 
mocidade  separados durante  máis  de  cincuenta  anos, 
avivaranse os recordos que o vello taxista cría xa enterrados. 
Cando  aparece  Alfredo  Torres,  detective  de  seguros 
encargado  de  investigar  as  circunstancias  do  accidente, 
Secundino vese obrigado a reconstruír a historia compartida 
co  amigo:  unha   relación  marcada  por  lealdades  rotas, 
segredos e unha sombra que os acompañou durante toda a 
vida. 

Sinatura: GAL N 246

Màkaris, Petros
El fraude es el futuro
224 p.

Resumo: Márkaris  volve  deleitarnos  coas  andanzas  de 
Kostas  Jaritos  nunha  investigación  coa  IA.  A  policía  de 
Elefsina  alerta  de  que  un  vixiante  do  xacemento 
arqueolóxico da zona, onde tiñan lugar os antigos misterios 
relixiosos de Eleusis, apareceu morto de varias coiteladas. 
Cando  empezan  a  investigar  o  crime,  descobren  que 
varias pezas do xacemento substituíronse por reproducións 
falsas, tan perfectas que é case imposible distinguilas das 
orixinais. E entre suculentos pratos gregos e celebracións no 
refuxio, vaise desenvolvendo a idea de que a IA traslada o 
antigo concepto de fraude económica a outros ámbitos, 
como a arte e a literatura.

Sinatura: 3A/8188 

Leal, Roberto
El sótano
341 p.

Resumo: Tras  se converter  en sospeitoso da desaparición 
da súa parella, Samuel ve como a súa vida se derruba ante 
os seus ollos: a súa reputación, o seu traballo e os seus plans 
de  futuro  desaparecen.  Anos  despois,  unhas  misteriosas 
cartas déixanlle entrever unha vida que cría inalcanzable. 
Entón aparece ela,  Mia guapa,  sedutora e casada,  e  o 
que  comeza  como  interese  convertese  nunha  obsesión. 
Desde  a  escuridade  dun  soto  esquecido,  sabe  como 
achegarse a ela e aínda que os seus métodos non sexan os 
máis convencionais, nada poderá detelo.

Sinatura: 3A/8178

Burgo, Arturo del
Malditos 
636 p.

Resumo: Xuño  de  1996.  Praia  de  Zurriola,  San  Sebastián. 
Unha  escultura  de  area  oculta  o  cadáver  dunha 
estudante.  Na  fronte,  unha  palabra  gravada  a  lume: 
exlibris. Desde entón, cada catro anos, no mes de xuño, o 
asasino  repite  o  seu  ritual.  A  prensa  bautízaos  como  os 
crimes do libreiro.

Sinatura: 3A/8195

Terror

Rañales, Pablo J.
Espigas queimadas
97 p.

Resumo: Os corpos violentados de Alba e Rafael trastocan 
a  cotiandade  de  Piornedo,  unha  bucólica  casa  rural 
situada nas  profundidades  dos  Ancares.  Son,  despois  de 
sete  días  atrapados  na  súa  habitación,  unha  muller 
esnaquizada a puñadas e un home colgado no baño

Sinatura: FC/106

Relatos

Naveira, Pedro
En galego, en curto, en Galicia
198 p.

Resumo:  Este conxunto de relatos curtos ten un contexto 
común,  tan  pequeno  en  aparencia  como  infinito  en 
realidade: o da nosa terra galega.

Sinatura: FC/107

Recorda que co teu carné de calquera biblioteca pública 
municipal  da  provincia  da  Coruña  poderás  acceder  ó 
préstamo  de  libros  dixitais  a  través  da  plataforma  da 
Biblioteca  da  Deputación  EbiblioDaCoruna.  Date  de  alta 
premendo AQUÍ.

https://dacoruna.gal/biblioteca/ebibliodacoruna/ebiblioteca-info/#quero

